
1. [bookmark: _Toc116921433]ՆԵՐԱԾԱԿԱՆ ՄԱՍ
	Հաշվեքննության հիմքը
	ՀՀ հաշվեքննիչ պալատի 2021 թվականի նոյեմբերի 29-ի «ՀՀ հաշվեքննիչ պալատի 2022 թվականի գործունեության ծրագիրը հաստատելու մասին» 308-Ա որոշման առաջին մասի 10–րդ կետ:
ՀՀ հաշվեքննիչ պալատի 2022 թվականի հուլիսի 27-ի «ՀՀ էկոնոմիկայի նախարարությունում 2022 թվականի պետական բյուջեի վեց ամիսների կատարման հաշվեքննության առաջադրանքը հաստատելու մասին» թիվ 148-Ա որոշում։

	Հաշվեքննության օբյեկտը
	ՀՀ էկոնոմիկայի նախարարություն:

	Հաշվեքննության առարկան
	2022 թվականի պետական բյուջեի վեց ամիսների պետական բյուջեի մուտքերի ձևավորման և ելքերի իրականացման կանոնակարգված գործունեություն:

	Հաշվեքննության առարկայի չափանիշները
	«Բյուջետային համակարգի մասին», «Գնումների մասին», «Ներքին աուդիտի մասին» ՀՀ օրենքներ։
ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին»  թիվ 184- L որոշում։
ՀՀ կառավարության 28.02.2019 թվականի «Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին»  թիվ 201-Լ որոշում։ 
2021 թվականի հունիսի  3-ի թվականի «Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2022-2023 թվականների ծրագիրը հաստատելու և Հայաստանի Հանրապետության կառավարության 2019 թվականի մարտի 29-ի թիվ 361-լ, 2019 թվականի ապրիլի 4-ի թիվ 362-լ և 2019 թվականի մարտի 7-ի թիվ 212-լ որոշումներն ուժը կորցրած ճանաչելու մասին» թիվ  927- L որոշում։
ՀՀ կառավարության 19 հուլիսի 2018 թվականի «Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագիրը հաստատելու մասին» թիվ 893-Լ որոշում։ 
ՀՀ կառավարության 26․03․2020 թվականի «Կորոնավիրուսի տնտեսական հետևանքների չեզոքացման առաջին միջոցառումը հաստատելու մասին» թիվ 355-լ որոշման։
ՀՀ կառավարության 13 օգոստոսի 2020 թվականի «Կորոնավիրուսի տնտեսական հետևանքների չեզոքացման քսանչորսերորդ միջոցառումը հաստատելու մասին»  թիվ 1355-Լ որոշում։
ՀՀ կառավարության 2021 թվականի դեկտեմբերի 23-ի «ՀՀ 2022 թվականի պետական բյուջեի կատարումն ապահովող միջոցառումների մասին» թիվ 2121-Ն որոշում և այլն։


	Հաշվեքննությունն ընդգրկող ժամանակաշրջանը
	2022 թվականի հունվարի 1–ից մինչև 2022 թվականի հունիսի 30–ը:

	Հաշվեքննության կատարման ժամկետը
	2022 թվականի օգոստոսի 3–ից մինչև 2022 թվականի հոկտեմբերի 31–ը:

	Հաշվեքննության մեթոդաբանությունը
	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, ՀՀ պետական բյուջեի 3.6.9 ամիսների և տարեկան կատարման հաշվեքննության ուղեցույցի համաձայն: 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, արտաքին հաստատում, վերլուծական, վերահաշվարկ և վերակատարում ընթացակարգերը։
Սույն հաշվեքննության իրականացման մեթոդաբանությունը ենթադրում է եռամսյակային միջանկյալ  հաշվեքննության իրականացում։

	Հաշվեքննությունն իրականացրած կառուցվածքային ստորաբաժանում
	Հաշվեքննությունն իրականացվել է ՀՀ հաշվեքննիչ պալատի հինգերորդ վարչության կողմից, որի աշխատանքները համակարգել է ՀՀ հաշվեքննիչ պալատի անդամ Կարեն Առուստամյանը:





2. [bookmark: _Toc116921434]ՀԱՊԱՎՈՒՄՆԵՐԻ ՑԱՆԿ
	[bookmark: _GoBack]ՖԿ
	Ֆինանսավորող կառույց՝ առևտրային բանկերը կամ վարկային կազմակերպությունները։ 

	ԳՖԿ
	Նախարարության «Գյուղական տարածքների տնտեսական զարգացման ԾԻԳ» պետական հիմնարկի Գյուղատնտեսական ֆինանսավորման կառույցը։ 

	ՀՀ
	Հայաստանի Հանրապետություն




3. [bookmark: _Toc116921435]ԱՄՓՈՓԱԳԻՐ
ՀՀ 2022 թվականի պետական բյուջեով ՀՀ էկոնոմիկայի նախարարության կողմից իրականացման ենթակա ծրագրերի ֆինանսավորման նպատակով 2022 թվականի 1-ին կիսամյակի ճշտված պլանով նախատեսվել է հատկացնել 26,251,003․27 հազ. դրամ։ Նախարարության կողմից իրականացված միջոցառումներից հաշվեքննություն է իրականացվել 10 միջոցառումների և ՀՀ էկոնոմիկայի նախարարության ներքին աուդիտի գործառույթի նկատմամբ, որոնց դրամարկղային ծախսը կազմել է 14,964,291․88 հազ. դրամ, փաստացի ծախսը 16,407,163․77 հազ. դրամ։
Հաշվեքննության ամենաէական փաստերը․
       1022-12001(452200) «Գյուղատնտեսական վարկերի տոկոսադրույքների սուբսիդավորում»
Արձանագրվել  է ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 13-րդ ենթակետով սահմանված պահանջներին չհամապատասխանող վարկերի սուբսիդավորում 58,862․00 հազար դրամի չափով։     
1022-12004/452200/ «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում»   
Համաձայն ՀՀ կառավարության 28.02.2019թ. թիվ 201-Լ որոշմամբ հաստատված ծրագրի 24-րդ կետի 3-րդ մասի և ՀՀ կառավարության 26.03.2020 թվականի թիվ 356-լ որոշման որոշմամբ հաստատված կորոնավիրուսի տնտեսական հետևանքների չեզոքացման երկրորդ միջոցառման պահանջների սուբսիդավորման ենթակա ՖԿ-ի կողմից գյուղատնտեսական հումքի մթերումների (գնումների) նպատակով տրամադրվող վարկերը պետք է ունենային առավելագույնը 1․5 տարի մարման ժամկետ, սակայն ծրագրի շրջանակում սուբսիդավորվող թվով 13 պայմանագրերով սահմանվել են վարկի մարման ավելի երկար ժամկետներ՝ 2-ից 3 տարի մարման ժամկետ։
1187-12004 /452200/  «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» 
 	ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 1-ին ենթակետով սահմանվել է, որ ծրագրի շրջանակներում լիզինգի պայմանագիրը կնքվում է մինչև 5 տարի ներառյալ մարման ժամկետով, այնինչ թվով 13 պայմանագրեր կնքվել են 5 տարուց ավելի երկար ժամկետով։ 40-րդ կետի 2-րդ ենթակետով սահմանվել է, որ ոչ սահմանամերձ բնակավայրերի տարածքներում գործունեություն իրականացնող տնտեսավարողների համար լիզինգը տրամադրվում է տարեկան մինչև 12 տոկոս փաստացի տոկոսադրույքով, որից սուբսիդավորվում է մինչև 10 տոկոսային կետը․ այնինչ 35 դեպքով ոչ սահմանամերձ բնակավայրերի տարածքներում գործունեություն իրականացնող տնտեսավարողներ սուբսիդավորվել են նախատեսված 10 տոկոսային կետից ավելի տոկոսով։
ՀՀ էկոնոմիկայի նախարարության ներքին աուդիտի գործառույթի վերաբերյալ։
2022 թվականի առաջին կիսամյակի ընթացքում նախարարությունում չի գործել ներքին աուդիտի ստորաբաժանում և առկա չի եղել ներքին աուդիտի ծառայության ձեռքբերման պայմանագիր

Աղյուսակ 1
2022 թվականի վեց ամիսների վերաբերյալ
	Կատարող  ԾԲ ծրագիր  Միջոցառում  Հոդված
	Հաշվետու ժամանակահատվածի պլան
	Հաշվետու ժամանակահատվածի ճշտված պլան
	Փաստ
	Փաստացի ծախս

	  Ը  Ն  Դ  Ա  Մ  Ե  Ն  Ը  
	22,040,364․20
	26,251,003․27
	19,843,186․40
	23,348,955․10

	ՀՀ էկոնոմիկայի նախարարություն
	22,040,364․20
	26,251,003․27
	19,843,186․40
	23,348,955․10

	1015
	Սոցիալական փաթեթների ապահովում
	16,590․00
	15,000․00
	10,395․00
	10,395․00

	1022
	Գյուղատնտեսության խթանման ծրագիր
	8,115,540.80
	10,071,540.80
	10,046,069.84
	10,868,252.21

	1026
	Սննդամթերքի լաբորատոր փորձաքննություններ
	32,325.90
	32,325.90
	7,204.60
	13,659.90

	1058
	Էկոնոմիկայի ոլորտում պետական քաղաքականության մշակում, ծրագրերի համակարգում և մոնիտորինգ
	1,074,090.70
	1,141,178.77
	922,667.08
	1,031,137.38

	1059
	Բուսաբուծության խթանում և բույսերի պաշտպանություն
	80,485.70
	80,485.70
	60,079.80
	59,695.79

	1067
	Ստանդարտների մշակում և հավատարմագրման համակարգի զարգացում
	12,414.60
	12,414.60
	6,255.00
	11,163.60

	1086
	Գյուղական ենթակառուցվածքների վերականգնում և զարգացում
	1,777,213.50
	1,777,213.50
	906,798.50
	976,253.23

	1104
	Աջակցություն փոքր և միջին ձեռնարկատիրությանը
	76,361.00
	76,361.00
	-
	11,323.46

	1116
	Անասնաբուժական ծառայություններ
	1,689,995.40
	1,689,995.40
	893,341.66
	981,812.81

	1134
	Ենթակառուցվածքների և գյուղական ֆինանսավորման աջակցություն
	700,796.50
	700,796.50
	404,611.14
	404,611.14

	1162
	Գիտական և գիտատեխնիկական հետազոտությունների ծրագիր
	94,570.30
	94,570.30
	83,320.30
	97,537.90

	1165
	Ներդրումների և արտահանման խթանման ծրագիր
	353,600.00
	1,863,600.00
	121,500.43
	150,640.67

	1187
	Գյուղատնտեսության արդիականացման ծրագիր
	2,848,293.50
	3,053,040.60
	2,710,147.19
	5,398,813.63

	1190
	Զբոսաշրջության զարգացման ծրագիր
	1,968,086.30
	2,070,127.30
	793,972.42
	791,470.25

	1224
	Ճգնաժամերի հակազդման և արտակարգ իրավիճակների հետևանքների նվազեցման և վերացման  ծրագիր
	3,200,000.00
	3,572,352.90
	2,876,823.44
	2,542,188.13

Հաշվեքննություն իրականացնելու նպատակով 2022 թվականի թիվ ՀՊԵ/01/316-2022 գրությամբ ՀՀ էկոնոմիկայի նախարարությունից պահանջել էինք «Հաշվեքննիչ պալատի մասին» ՀՀ օրենքի 38-րդ հոդվածի 3-րդ մասի 2-րդ կետի համաձայն տրամադրել տեղեկատվություն, սակայն նախարարության կողմից պահանջված տեղեկատվությունը 1022-12001 «Գյուղատնտեսական վարկերի տոկոսադրույքների սուբսիդավորում» (452200), 1022-12004 «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» (452200), 1022-12009 «ՀՀ-ում հողօգտագործողներին մատչելի գներով ազոտական․ ֆոսֆորական և կալիումական պարարտանյութերի ձեռքբերմանն 	աջակցություն» (452100), 1187-12004 «Հայաստանի Հանրապետության ագրոպարենային ոլորտի սարքավորումների լիզինգի աջակցության ծրագիր» (452200), 1187-12009 «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» (472900) և 1187-12002 (452200) «ՀՀ-ում խաղողի․ ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում» միջոցառումների մասով տրամադրվել է մասնակի, սակայն տրամադրված տեղեկատվությունը բավարար էր հաշվեքննությունն իրականացնելու համար։ 
    1190-12001 (511200) «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» ծրագրի գծով տրամադրված տեղեկատվության և փաստաթղթերի մեջ բացակայել է ծրագրի գծով էական համարվող տեղեկատվությունը և փաստաթղթերը, որի պատճառով հնարավոր չի եղել իրականացնել հաշվեքննություն։ Մասնավորապես՝ համաձայն 2022 թվականի վեց ամիսների ՀՀ պետական բյուջեի կատարման հաշվետվության դրամարկղային և փաստացի ծախսը կազմել է 583,321․91 հազ. դրամ այնինչ նախարարության կողմից ներկայացված տեղեկատվությունում փաստացի ծախսը ցույց է տրվել 2,935,619․00 հազ․ դրամ, սակայն ներկայացվել է ընդամենը 1,878․00 հազ. դրամի փաստացի ծախսը հիմնավորող փաստաթղթեր:
1116-11001  (426000)  «Գյուղատնտեսական կենդանիների պատվաստում» և 1058-11001 (411100)  «Էկոնոմիկայի  ոլորտում պետական քաղաքականության մշակում․ ծրագրերի համակարգում և մոնիտորինգ»,  միջոցառման կատարման նկատմամբ իրականացրած հաշվեքննությամբ 2022 թվականի հաշվեքննվող ժամանակահատվածում անհամապատասխանություններ․ խեղաթյուրումներ և այլ փաստեր չի արձանագրվել։
Հաշվեքննության իրականացման ընթացքում անհամապատասխանություններ են արձանագրվել 1187-12004 (452200) «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր», 1022-12004 (452200)   «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում», 1022-12001 (452200) «Գյուղատնտեսական վարկերի տոկոսադրույքների սուբսիդավորում»  և «Ներքին աուդիտի ծառայությունների մատուցման գործընթաց»-ի շրջանակներում  «Ներքին աուդիտի մասին» ՀՀ օրենքի, «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի թիվ 893-լ որոշման,  ՀՀ կառավարության 28.02.2019թ. թիվ 201-Լ որոշման, ՀՀ կառավարության 29.03.2019 թվականի «Հայաստանի Հանրապետությունում խաղողի․ ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության ծրագիրը հաստատելու մասին» թիվ 361-Լ որոշման և ՀՀ էկոնոմիկայի նախարարության և «Գյուղական տարածքների տնտեսական զարգացման ԾԻԳ» պետական հիմնարկի Գյուղական ֆինանսական կառույցի՝ ԳՖԿ-ի միջև 27.01.2022 թվականին կնքված  Սուբսիդիայի գումարի հատկացման թիվ 44-22 պայմանագրի պահանջների հետ։
Հաշվեքննության ընթացքում կազմված թիվ 1 արձանագրությունը օրենքով սահմանված կարգով 07․10.2022թ-ին ներկայացվել է հաշվեքննվող օբյեկտի ղեկավարին ստորագրելու կամ առարկություններ և բացատրություններ ներկայացնելու համար։ 
     Հաշվեքննվող օբյեկտի ղեկավարի կողմից օրենքով սահմանված կարգով առարկություններ և բացատրություններ չեն ներկայացվել։
Արձանագրված անհամապատասխանությունները խեղաթյուրումները և այլ փաստերը նկարագրված են Ընթացիկ եզրակացության 6-րդ, 7-րդ և 8-րդ գլուխներում:
1022-12001(452200) «Գյուղատնտեսական վարկերի տոկոսադրույքների սուբսիդավորում», 1022-12004(452200) «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում», 1022-12009(452100) «ՀՀ-ում հողօգտագործողներին մատչելի գներով ազոտական․ ֆոսֆորական և կալիումական պարարտանյութերի ձեռքբերմանն աջակցություն», 1187-12004 (452200) «Հայաստանի Հանրապետության ագրոպարենային ոլորտի սարքավորումների լիզինգի աջակցության ծրագիր», 1187-12009(472900) «ՀՀ-ում խաղողի․ ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն», 1187-12002 (452200) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում», 1224-12001(452200) «Տնտեսության արդիականացմանը  պետական աջակցություն»/ միջոցառումների նկատմամբ միջոցառումների  կատարման   հաշվեքննությունն իրականացնելու ընթացքում ծագած հարցերի վերաբերյալ խնդրել ենք պարզաբանումներ պետական լիազորված մարմնից,  բացատրություններ հաշվեքննության օբյեկտի ղեկավարից և պատասխանատու ստորաբաժանումների ղեկավարներից, տեղեկատվություններ ենք խնդրել  մի շարք համայնքներից, որոնց պատասխանները դեռևս չենք ստացել, ուստի վերը նշված միջոցառումների վերաբերյալ հաշվեքննությունը կշարունակվի և ամբողջական արդյունքները կընդգրկվեն 2022 թվականի պետական բյուջեի 9 ամիսների կատարման  հաշվեքննության մեջ։


6. [bookmark: _Toc116921438]ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
6.1. 1022-12001(452200) «Գյուղատնտեսական վարկերի տոկոսադրույքների սուբսիդավորում»
6.1.1. Առկա է անհամապատասխանություն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 13-րդ ենթակետի պահանջների հետ
Համաձայն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 13-րդ ենթակետի՝ վարկի տոկոսադրույքի սուբսիդավորման գործընթացը նախաձեռնում են Ֆինանսական կառույցները, որոնք տրամադրում են սույն ծրագրի պայմաններին համապատասխանող վարկեր։ Համաձայն ներկայացված տեղեկատվության, 2022 թվականի վեց ամիսների ընթացքում սուբսիդավորվել են նաև սույն ծրագրի պայմաններին չհամապատասխանող վարկեր, մասնավորապես, ծրագրի մասնակից ֆինանսական կառույցները (ՀՀ-ում գործող 17 առևտրային բանկեր և վարկային կազմակերպություններ) 2022 թվականի հունվար-հունիս ամիսներին, սուբսիդավորման գումարը ստանալու նպատակով, ԳՖԿ են ներկայացրել վարկի տոկոսադրույքի ֆինանսավորման հայտեր, որոնցում ներառել են ծրագրի պայմանների չհամապատասխանող վարկեր։ Արդյունքում, Ֆինանսական կառույցներին է փոխանցվել 58,862․00 հազար դրամ սուբսիդավորման գումար։ 2022 թվականի հունիս ամսվա սուբսիդավորման հայտերով Ֆինանսական կառույցների կողմից ներկայացվել է 8,110.00 հազար դրամ սուբսիդավորման ենթակա գումար: Մասնավորապես՝
6.1.1.1. Համաձայն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 1-ին ենթակետի՝  ծրագիրն իրականացվելու է Հայաստանի Հանրապետության բոլոր համայնքներում գյուղատնտեսական գործունեություն ծավալելու նպատակով, իսկ համաձայն նույն կետի 5-րդ ենթակետի՝ ծրագրի մասնակիցներն են, մասնավորապես, գյուղատնտեսական գործունեություն իրականացնող ֆիզիկական և իրավաբանական անձինք: Համաձայն ներկայացված տեղեկատվության, Ֆինանսական կառույցների կողմից ներկայացված սուբսիդավորման հայտերում ներառվել են վարկեր, որոնց օգտագործման ոլորտը չի հանդիսանում գյուղատնտեսական գործունեություն[footnoteRef:1]:  Արդյունքում, ծրագրի պայմաններին չհամապատասխանող վարկերի համար պետական բյուջեից սուբսիդավորվել է 51,936.00 հազար դրամ։ 2022 թվականի հունիս ամսվա սուբսիդավորման հայտերով Ֆինանսական կառույցների կողմից ներկայացվել է 6,888.00 հազար դրամ սուբսիդավորման ենթակա գումար: Հարկ է նշել, որ գործունեության այլ ոլորտների համար Էկոնոմիկայի նախարարության կողմից իրականացվել և իրականացվում են վարկերի տոկոսադրույքի սուբսիդավորման պետական աջակցության այլ ծրագրեր:  [1:  Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԵԽՆԻԿԱՏՆՏԵՍԱԿԱՆ ԵՎ ՍՈՑԻԱԼԱԿԱՆ ՏԵՂԵԿԱՏՎՈՒԹՅԱՆ «ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ՏԵՍԱԿՆԵՐԻ ԴԱՍԱԿԱՐԳԻՉ» ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐԻ 2009 ԹՎԱԿԱՆԻ ՀՈՒՆԻՍԻ 3-Ի N 372-Ն ՀՐԱՄԱՆՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» թիվ 874-Ն հրամանի հավելվածով հաստատվել են տնտեսական գործունեության տեսակների դասակարգիչ, որով սահմանված են Հայաստանի Հանրապետության տնտեսական գործունեության տեսակների անվանումները համապատասխան կոդերով: Դասակարգչի դրույթները ենթակա են կիրառման գերատեսչությունների և կազմակերպությունների կողմից, որոնք իրականացնում են տնտեսական, սոցիալական, ժողովրդագրական և այլ ոլորտներին առնչվող տեղեկատվության հավաքման, մշակման և փոխանցման (փոխանակման) գործընթացներ:] 

6.1.1.2. Համաձայն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 5-րդ ենթակետի՝ խոզաբուծության և թռչնաբուծության նպատակով տրամադրվող վարկերի դեպքում վարկավորման ժամկետը սահմանված է մինչև 3 տարի[footnoteRef:2]։ Համաձայն ներկայացված տեղեկատվության, Ֆինանսական կառույցների կողմից ներկայացված սուբսիդավորման հայտերում ներառվել են խոզաբուծության և թռչնաբուծության նպատակով տրամադրված վարկեր, որոնց վարկավորման ժամկետը եղել է 3 տարուց ավելի (մինչև 5 տարի)։ Արդյունքում, ծրագրի պայմաններին չհամապատասխանող վարկերի համար պետական բյուջեից սուբսիդավորվել է 2,114.00 հազար դրամ։ 2022 թվականի հունիս ամսվա սուբսիդավորման հայտերով Ֆինանսական կառույցների կողմից ներկայացվել է 321.00 հազար դրամ սուբսիդավորման ենթակա գումար: [2:  Համաձայն վարկը տրամադրելու օրվա դրությամբ 184-Լ Որոշման գործող խմբագության] 

6.1.1.3. Համաձայն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 4-րդ ենթակետի՝ վարկերը տրամադրվելու են մինչև 1 մլն դրամ, 3-50 մլն դրամ[footnoteRef:3]։ Համաձայն ներկայացված տեղեկատվության, Ֆինանսական կառույցների կողմից ներկայացված սուբսիդավորման հայտերում ներառվել են վարկեր, որոնց գումարը մեծ է 1 մլն դրամից և փոքր է 3 մլն դրամից։ Արդյունքում, ծրագրի պայմաններին չհամապատասխանող վարկերի համար պետական բյուջեից սուբսիդավորվել է 3,134.00 հազար դրամ։ 2022 թվականի հունիս ամսվա սուբսիդավորման հայտերով Ֆինանսական կառույցների կողմից ներկայացվել է 605.00 հազար դրամ սուբսիդավորման ենթակա գումար: [3:  Համաձայն վարկը տրամադրելու օրվա դրությամբ 184-Լ Որոշման գործող խմբագության] 

6.1.1.4. Համաձայն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 5-րդ ենթակետի՝ ավանդական այգու հիմնման նպատակով տրամադրվող վարկերի դեպքում վարկավորման ժամկետը սահմանված է մինչև 7 տարի[footnoteRef:4]։ Համաձայն ներկայացված տեղեկատվության, Ֆինանսական կառույցի կողմից ներկայացված սուբսիդավորման հայտերում ներառվել է վարկ, որը տրամադրված է անտառային տնտեսության համար, և որի վարկավորման ժամկետը 7 տարի է։ Արդյունքում, ծրագրի պայմաններին չհամապատասխանող վարկի համար պետական բյուջեից սուբսիդավորվել է 1,635.00 հազար դրամ։ 2022 թվականի հունիս ամսվա սուբսիդավորման հայտերով Ֆինանսական կառույցների կողմից ներկայացվել է 296.00 հազար դրամ սուբսիդավորման ենթակա գումար: [4:  Համաձայն վարկը տրամադրելու օրվա դրությամբ 184-Լ Որոշման գործող խմբագության] 

6.1.1.5. Համաձայն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 5-րդ ենթակետի՝ մինչև 1 մլն դրամ վարկավորման դեպքում վարկավորման ժամկետը սահմանված է մինչև 2 տարի[footnoteRef:5]։ Համաձայն ներկայացված տեղեկատվության, Ֆինանսական կառույցի կողմից ներկայացված սուբսիդավորման հայտերում ներառվել է 1 մլն դրամ գումարով վարկ, որի վարկավորման ժամկետը եղել է 3 տարի։ Արդյունքում, ծրագրի պայմաններին չհամապատասխանող վարկի համար պետական բյուջեից սուբսիդավորվել է 43.00 հազար դրամ։ [5:  Համաձայն վարկը տրամադրելու օրվա դրությամբ 184-Լ Որոշման գործող խմբագության] 

6.1.2. Առկա է անհամապատասխանություն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 6-րդ ենթակետի պահանջների հետ[footnoteRef:6]․ [6:  Համաձայն 2017 թվական ի սեպտեմբերի 14-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման  ծրագրին հավանություն տալու մասին» թիվ 39 առձանագրային որոշման հավելվածի 15-րդ կետի 6-րդ ենթակետի՝ Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերի և գյուղատնտեսական կոոպերատիվների համար վարկերի տոկոսադրույքի սուբսիդավորումը կիրականացվի այնպիսի չափաքանակով, որպեսզի վարկերը տնտեսավարողներին տրամադրվեն 3 % տոկոսադրույքով:] 

Համաձայն 184-Լ Որոշման 15-րդ կետի 6-րդ ենթակետի՝ Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերի համար վարկերի տոկոսադրույքի սուբսիդավորումը կիրականացվի այնպիսի չափաքանակով, որպեսզի վարկերը տնտեսավարողներին տրամադրվեն 0 տոկոս տոկոսադրույքով, իսկ հանրապետության մնացած համայնքների համար սուբսիդավորումը կիրականացվի այնպիսի չափաքանակով, որպեսզի վարկերը տնտեսավարողներին տրամադրվեն 5 տոկոս, իսկ գյուղատնտեսական կոոպերատիվներին՝ 3 տոկոս տոկոսադրույքով։ Համաձայն ներկայացված տեղեկատվության՝
6.1.2.1. Սահմանամերձ որոշ բնակավայրերի համար տրամադրված վարկերը սուբսիդավորվել են մասնակի, մասնավորապես, վարկերը տրամադրված են 12 տոկոս տոկոսադրույքով, սակայն ներկայացված հայտերի համաձայն․  սուբսիդավորվել են 7 կամ 9 տոկոսը, որտեղ ներառված են նաև մինչև 184-Լ Որոշման ուժի մեջ մտնելը տրամադրված վարկերի սուբսիդավորումը։ Արդյունքում, սահմանամերձ բնակավայրերի համար տրամադրված վարկերը պակաս են սուբսիդավորվել 7,470.00 հազար դրամով։ 2022 թվականի հունիս ամսվա սուբսիդավորման հայտերով սուբսիդավորման ենթակա 1,560.00 հազար դրամ գումարը Ֆինանսական կառույցների կողմից պետք է ներկայացվեր որպես ֆինանսավորման ենթակա:
6.1.2.2. Տասներկու տոկոս վարկավորման տոկոսադրույքով տրամադրված թվով 2 վարկեր ամբողջությամբ սուբսիդավորվել են, սակայն ենթակա էր սուբսիդավորման միայն 7 տոկոսային կետով։ Արդյունքում, նշված վարկի համար սուբսիդավորված 144.60 հազար դրամից 60.09 հազար դրամը ենթակա չէ սուբսիդավորման։  
6.1.3. Առկա է անհամապատասխանություն Հայաստանի Հանրապետության կառավարության 2021 թվականի փետրվարի 11-ի «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշման 2-րդ կետի պահանջների հետ․
Համաձայն Հայաստանի Հանրապետության կառավարության 2021 թվականի փետրվարի 11-ի «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշման 2-րդ կետի՝ Հայաստանի Հանրապետության կառավարության 2019 թվականի մարտի 7-ի N 184-Լ որոշմամբ հաստատված պետական աջակցության ծրագրերի շրջանակներում մինչև 2021 թվականի դեկտեմբերի 31-ը տրամադրվող վարկերի կամ լիզինգի տոկոսադրույքի սուբսիդավորումը ծրագրերին մասնակից բոլոր տնտեսավարողների համար կիրականացվի վարկային կամ լիզինգային պայմանագրերով սահմանված տոկոսադրույքների չափով, որի արդյունքում վարկերը կամ լիզինգը տնտեսավարողներին կտրամադրվեն 0% տոկոսադրույքով։ Վերջինս ուժի մեջ է մտել 2021 թվականի փետրվարի 13-ից։ Ֆինանսական կառույցների կողմից 2021 թվականի փետրվարի 13-ից հետո տրամադրված որոշ վարկեր սուբսիդավորվել են մասնակի։ Արդյունքում, նշված վարկերը պակաս են սուբսիդավորվել 315.00 հազար դրամով։ 2022 թվականի հունիս ամսվա սուբսիդավորման հայտերով սուբսիդավորման ենթակա 21.00 հազար դրամ գումարը Ֆինանսական կառույցների կողմից պետք է ներկայացվեր որպես ֆինանսավորման ենթակա:
6.1.4. Առկա է անհամապատասխանություն Հայաստանի Հանրապետության կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ որոշման հավելվածի 12-րդ կետի 2-րդ ենթակետի պահանջների հետ․
Համաձայն Հայաստանի Հանրապետության կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ որոշման հավելվածի 12-րդ կետի 2-րդ ենթակետի՝ միջոցառման շրջանակում վարկ (լիզինգ) ստանալու նպատակով ցանկացած տնտեսավարող, որը համապատասխանում է միջոցառմամբ նախատեսված պայմաններին, կարող է հայտ ներկայացնել ֆինանսական կազմակերպություն, որի բավարարման դեպքում վարկառուի ցանկությամբ սույն միջոցառմամբ աղյուսակներ 1-ով, 2-ով, 3-ով և 4-ով սահմանված պայմանների համաձայն կիրականացվի՝ վարկի/լիզինգի սուբսիդավորում՝ տվյալ վարկի (լիզինգի) տոկոսների չափով, առանց վարկի վերադարձի ռիսկի ստանձնման: Վերջինս ուժի մեջ է մտել 2020 թվականի մարտի 29-ից։ Ֆինանսական կառույցների կողմից 2020 թվականի մարտի 29-ից հետո տրամադրված որոշ վարկեր սուբսիդավորվել են մասնակի։ Արդյունքում, նշված վարկերը պակաս են սուբսիդավորվել 850.00 հազար դրամով։ 2022 թվականի հունիս ամսվա սուբսիդավորման հայտերով սուբսիդավորման ենթակա 30.00 հազար դրամ գումարը Ֆինանսական կառույցների կողմից պետք է ներկայացվեր որպես ֆինանսավորման ենթակա:
6.1.5. Առկա է անհամապատասխանություն 184-Լ որոշման 15-րդ կետի 15-րդ ենթակետի պահանջների հետ
Համաձայն 184-Լ Որոշման 15-րդ կետի 15-րդ ենթակետի՝ Ֆինանսական կառույցը վարկի տոկոսադրույքի սուբսիդավորման հայտը ներկայացնում է ԳՖԿ-ին՝ ամիսը մեկ անգամ, ոչ ուշ, քան հաջորդ ամսվա հինգերորդ աշխատանքային օրը: ԳՖԿ-ն պարտավոր է հայտը ստանալուց տասը աշխատանքային օրվա ընթացքում բավարարել այն և վարկի տոկոսադրույքի սուբսիդավորման գումարը փոխանցել Ֆինանսական կառույցի համապատասխան հաշվին, եթե հայտը բավարարում է ծրագրի պահանջներին: Համաձայն ներկայացված տեղեկատվության, հաշվեքննվող ժամանակաշրջանում, բոլոր դեպքերով վարկի տոկոսադրույքի սուբսիդավորման գումարը Ֆինանսական կառույցին է փոխանցել սահմանված ժամկետից ուշ (մինչև 11-րդից 24-րդ աշխատանքային օրվա ընթացքում)։ 
6.1.6. Առկա է անհամապատասխանություն 184-Լ որոշման 18-րդ կետի պահանջների հետ․
Համաձայն 184-Լ Որոշման 18-րդ կետի՝ վարկի տոկոսադրույքի սուբսիդավորման հայտերի ամփոփման արդյունքում ԳՖԿ-ն ձևավորում է վիճակագրական տվյալների շտեմարան, որը ներառում է ծրագրի իրականացման հետ կապված տեղեկատվությունը, արձանագրված խնդիրները և իրագործման դժվարությունները: Հաշվեքննվող օբյեկտի կողմից որպես վիճակագրական տվյալների շտեմարան տրամադրված տեղեկատվությունը վերնագրված է որպես ծրագրի 30.06.2022թ դրությամբ ամփոփ հաշվետվություն, բովանդակային առումով իրենից ներկայացնում է 30.06.2022թ դրությամբ ներկայացված եռամսյակային ամփոփ հաշվետվությունը, և չի պարունակում նշված որոշմամբ նախատեսված՝ արձանագրված խնդիրները և իրագործման դժվարությունները։ Արդյունքում, ԳՖԿ-ն չի ձևավորել որոշմամբ սահմանված վիճակագրական տվյալների շտեմարանը։ 
6.2. 1022-12004/ 452200/ «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում»
6.2.1. Առկա է անհամապատասխանություն ՀՀ կառավարության 28.02.2019թ. թիվ 201-Լ որոշմամբ հաստատված ծրագրի 24-րդ կետի 3-րդ ենթակետի  պահանջների հետ. 
ՀՀ կառավարության 28.02.2019թ. թիվ 201-Լ որոշմամբ հաստատված ծրագրի 24-րդ կետի 3-րդ ենթակետի պահանջների համաձայն սուբսիդավորման ենթակա ՖԿ-ի կողմից գյուղատնտեսական հումքի մթերումների /գնումների/ նպատակով տրամադրվող վարկերը պետք է  ունենային առավելագույնը 1 տարի մարման ժամկետ, իսկ ՀՀ կառավարության 13.08.2020 թվականի թիվ 1355-լ որոշման հավելվածի 4-րդ կետի 1-ին ենթակետի համաձայն 2020 թվականի խաղողի մթերումների համար 2020 թվականի սեպտեմբերի 1-ից մինչև դեկտեմբերի 31-ը տրամադրված վարկերի համար  առավելագույնը 24 ամիս մարման ժամկետ, իսկ 26.03.2020 թվականի թիվ 356-լ որոշման աղյուսակ 1-ի 5-րդ կետի համաձայն 26.03.2020-31.12.2020 թվականը 1․5 տարի։
ՀՀ կառավարության 28.02.2019 թվականի թիվ 201-լ որոշման հավելվածի 36-րդ կետով սահմանվել է, որ ԳՖԿ-ն ամիսը մեկ անգամ ծրագրի ընթացքի մասին հաշվետվություն պետք է ներկայացնի ՀՀ   ֆինանսների, էկոնոմիկայի նախարարություն, ՀՀ կենտրոնական բանկ և ՀՀ վարչապետի աշխատակազմ՝։ Համաձայն նշված հաշվետվություններում արտացոլված տեղեկատվության ՖԿ-ի և վարկառուների միջև կնքված տոկոսադրույքի սուբսիդավորմամբ վարկի տրամադրման թվով 13 պայմանագրերում տրամադրվող վարկերի մարման ժամկետ է սահմանվել վերը նշված ժամկետներից ավելի ժամկետներ։ 1187-12004 (452200) «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր»
6.2.2. Առկա է անհամապատասխանություն «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 1-ին ենթակետի պահանջի հետ։
«ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 1-ին ենթակետով սահմանվել է, որ ծրագրի շրջանակներում լիզինգի պայմանագիրը կնքվում է մինչև 8 տարի ներառյալ մարման ժամկետով։ «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին ՀՀ  կառավարության 2018 թվականի հուլիսի 19-ի  թիվ 893-լ որոշման մեջ փոփոխություններ և լրացումներ կատարելու մասին» ՀՀ կառավարության 27 հունվարի 2022 թվականի թիվ 95-լ որոշմամբ հավելվածի 40-րդ կետի 1-ին ենթակետով սահմանված պահանջը փոխվել է և սահմանվել է մինչև 5 տարի ներառյալ մարման ժամկետով։ Նշված որոշումը ուժի մեջ է մտել 01.02.2022թ-ին։ 
ՀՀ կառավարության 19.07.2018 թվականի թիվ 893-լ որոշման հավելվածի 46-րդ կետով սահմանվել է, որ ԳՖԿ-ն ամիսը մեկ անգամ ծրագրի ընթացքի մասին հաշվետվություն պետք է ներկայացնի ՀՀ էկոնոմիկայի նախարարություն։ Համաձայն նշված հաշվետվություններում արտացոլված տեղեկատվության, որոշումն ուժի մեջ մտնելուց հետո կնքված պայմանագրերից թվով 13 պայմանագրեր կնքվել են 5 տարուց ավելի երկար ժամկետով։
6.2.3. Առկա է անհամապատասխանություն «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 2-րդ ենթակետի պահանջի հետ։
Համաձայն «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 2-րդ ենթակետի՝ լիզինգը տրամադրվում է Հայաստանի Հանրապետության դրամով տարեկան մինչև 12 տոկոս փաստացի տոկոսադրույքով, որից սուբսիդավորվում է մինչև 10 տոկոսային կետը, իսկ Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերի տարածքներում գործունեություն իրականացնող տնտեսավարողների համար լիզինգի տոկոսադրույքն ամբողջությամբ սուբսիդավորվում է, և լիզինգառուի կողմից վճարվող լիզինգի տարեկան տոկոսադրույքը կազմում է 0 տոկոս։ 
ՀՀ կառավարության 19.07.2018 թվականի թիվ 893-լ որոշման հավելվածի 46-րդ կետով սահմանվել է, որ ԳՖԿ-ն ամիսը մեկ անգամ ծրագրի ընթացքի մասին հաշվետվություն պետք է ներկայացնի ՀՀ էկոնոմիկայի նախարարություն։ Համաձայն նշված հաշվետվություններում արտացոլված տեղեկատվության, 2022 թվականի հաշվեքննվող ժամանակաշրջանի ընթացքում ծրագրի շրջանակում կնքված պայմանագրերով 35 դեպքով ոչ սահմանամերձ բնակավայրերի տարածքներում գործունեություն իրականացնող տնտեսավարողներ սուբսիդավորվել են նախատեսված 10 տոկոսային կետից ավելի տոկոսով, իսկ «մեկ դեպքով սուբսիդավորվել է 13․10 տոկոսի չափով որոշմամբ սահմանված 12 տոկոսի փոխարեն։
6.2.4. Առկա է անհամապատասխանություն ՀՀ էկոնոմիկայի նախարարության և «Գյուղական տարածքների տնտեսական զարգացման ԾԻԳ» պետական հիմնարկի Գյուղական ֆինանսական կառույցի՝ ԳՖԿ-ի միջև 27.01.2022 թվականին կնքված  Սուբսիդիայի գումարի հատկացման թիվ 44-22 պայմանագրի 1.1 կետի պահանջների հետ։
Համաձայն ՀՀ էկոնոմիկայի նախարարության և «Գյուղական տարածքների տնտեսական զարգացման ԾԻԳ» պետական հիմնարկի Գյուղական ֆինանսական կառույցի՝ ԳՖԿ-ի միջև 27.01.2022 թվականին կնքված  Սուբսիդիայի գումարի հատկացման թիվ 44-22 պայմանագրի 1.1 կետի․ պետական մարմինը պարտավորվել է 2022 թվականի պետական բյուջեով հաստատված  ծրագրի «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» միջոցառման իրականացման նպատակով կազմակերպությանը հատկացնել մինչև 1,146,623.8 հազ. դրամ գումար, կազմակերպության կողմից ներկայացրած հայտերի հիման վրա և վճարել՝ համաձայն պայմանագրի թիվ 1 հավելվածով սահմանված հաշվետվության, ընդ որում տվյալ ամսվա վճարման ենթակա սուբսիդավորման տոկոսագումարը չպետք է գերազանցեր պայմանագրի ժամանակացույցով նախատեսված գումարը։
2022 թվականի առաջին կիսամյակի փաստացի ծախսը  արդեն իսկ գերազանցել է տարվա համար նախատեսված սահմանաչափը և կազմել 1,154,969․63 հազ. դրամ։ 30.06.2022 թվականի դրությամբ կրեդիտորական պարտքը ավելացել և կազմել է 641,153․35 հազ. դրամ։ 

6.3. ՀՀ էկոնոմիկայի նախարարության ներքին աուդիտի գործառույթի վերաբերյալ 
6.3.1. Առկա է անհամապատասխանություն «Ներքին աուդիտի մասին» ՀՀ օրենքի 5-րդ հոդվածի 3-րդ մասի պահանջների հետ։
2022 թվականի առաջին եռամսյակի ընթացքում Նախարարությունում ներքին աուդիտի համակարգը չի գործել։ «Ներքին աուդիտի մասին» ՀՀ օրենքի 5-րդ հոդվածի 3-րդ մասի համաձայն հանրային հատվածի կազմակերպության ղեկավարը պետք է ապահովեր կազմակերպությունում ներքին աուդիտի համակարգի առկայությունը և գործունեությունը, որը ըստ օրենքի 5-րդ հոդվածի 1-ին մասի 3-րդ կետի  պետք է գործեր  նախարարի ենթակայության ներքո։ Սակայն ներքին աուդիտի իրականացման ստորաբաժանում նախարարության կառուցվածքում չի ստեղծվել, իսկ «Ներքին աուդիտի մասին» ՀՀ օրենքի 5-րդ հոդվածի 2-րդ կետի համաձայն Ներքին աուդիտը իրականացնելու համար հրավիրված անձանց գնման ընթացակարգեր չի կազմակերպվել։


7. [bookmark: _Toc103351803]ԽԵՂԱԹՅՈՒՐՈՒՄՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
7.1. Թիվ 6.1.1 անհամապատասխանությունը՝ ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշմամբ հաստատված  ծրագրի պայմաններին չհամապատասխանող վարկեր սուբսիդավորելը  հանգեցրել է խեղաթյուրման 58,862․00 հազար դրամի չափով։ 
7.2. Թիվ 6.1.2.1 անհամապատասխանությունը՝ սահմանամերձ որոշ բնակավայրերի համար տրամադրված 12 տոկոս վարկերը ամբողջովին սուբսիդավորելու փոխարեն մասնակի՝ 7 կամ 9 տոկոսով սուբսիդավորելը հանգեցրել է խեղաթյուրման 7,470.00 հազար դրամի չափով։
7.3.  Թիվ 6.1.3 անհամապատասխանությունը՝ ՀՀ կառավարության 2019 թվականի մարտի 7-ի N 184-Լ որոշմամբ հաստատված պետական աջակցության ծրագրերի շրջանակներում մինչև 2021 թվականի դեկտեմբերի 31-ը տրամադրված վարկերի կամ լիզինգի տոկոսադրույքի սուբսիդավորումը վարկային կամ լիզինգային պայմանագրերով սահմանված տոկոսադրույքների չափով իրականացնելու փոխարեն ավելի ցածր տոկոսադրույքով սուբսիդավորելը հանգեցրել է խեղաթյուրման 315.00 հազար դրամի չափով։
7.4. Թիվ 6.1.4 անհամապատասխանությունը՝ ՀՀ կառավարության 2020 թվականի մարտի 26-ի N 356-Լ որոշմամբ հաստատված «Կորոնավիրուսի տնտեսական հետևանքների չեզոքացման երկրորդ միջոցառման» շրջանակում տրամադրված վարկերի (լիզինգ) սուբսիդավորումը տվյալ վարկի (լիզինգի) տոկոսների չափերից պակաս դափով սուբսիդավորելը հանգեցրել է խեղաթյուրման 850.00 հազար դրամի չափով։

8.1. 1190-12001(511200)  «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ»
8.1.1. Առկա է անհամապատասխանություն նախարարության կողմից 2022 թվականի վեց ամիսների համար ներկայացրած «Բյուջետային ծախսերի և բյուջետային պարտքերի» հաշվետվության մեջ նշված փաստացի կատարված աշխատանքների ցուցանիշի և նախարարության կողմից ներկայացված  տեղեկատվությամբ փաստացի կատարված աշխատանքների  ցուցանիշների միջև: Նախարարության կողմից 2022 թվականի վեց ամիսների համար ներկայացրած «Բյուջետային ծախսերի և բյուջետային պարտքերի» հաշվետվությունում փաստացի կատարված դրամարկղային և փաստացի ծախսը ցույց է տրվել 583,321․91 հազ. դրամ: 2022 թվականի վեց ամիսների ընթացքում ծրագրի շրջանակում կատարված աշխատանքների վերաբերյալ նախարարության կողմից ներկայացրած տեղեկատվության համաձայն իրականացվել է 2,935,619․00 հազ. դրամի աշխատանքներ, որի դիմաց վճարվել է 2,935,619․00 հազ. դրամ:

Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից 01.08.2022թ ներկայացված առաջարկությունների կատարման ընթացքի մասին։
	№
	Առաջարկություն
	Ընդունելի է/ Ընդունելի չէ
	Կատարված է/ Ընթացքում է
	Հիմնավորումներ

	1
	«Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» միջոցառման շրջանակում ՀՀ կառավարության 28.02.2019թ. թիվ 201-Լ որոշմամբ սահմանված առավելագույն մարման ժամկետից ավելի երկար մարման ժամկետով կնքված պայմանագրերի հիման վրա պետական բյուջեից սուբսիդավորված վարկերի տոկոսագումարները հետ վերադարձնել պետական բյուջե, իսկ պայմանագրերում նշված վարկերի մարման ժամկետները սահմանել որոշմամբ նախատեսված ժամկետներին համապատասխան։
	Ընդունելի է մասնակի
	Ընթացքում է
	Էկոնոմիկայի նախարարի տեղակալը 2022 թվականի օգոստոսի 15-ի NN 03/13096, 03/13102, 03/13104, 03/13109, 03/13110 գրություններով դիմել է համապատասխանաբար «ՀԱՅԷԿՈՆՈՄԲԱՆԿ» ԲԲԸ-ին, «ՔԱՐԴ ԱԳՐՈԿՐԵԴԻՏ» ՈՒՎԿ ՓԲԸ-ին,  «ՀԱՅԲԻԶՆԵՍԲԱՆԿ» ՓԲԸ-ին, «ԱՐԴՇԻՆԲԱՆԿ» ՓԲԸ-ին և «ԱՄԵՐԻԱԲԱՆԿ» ՓԲԸ-ին  Էկոնոմիկայի նախարարությունում 2022 թվականի պետական բյուջեի երեք ամիսների  կատարման հաշվեքննության արդյունքների վերաբերյալ ընթացիկ եզրակացությունում Ծրագրի վերաբերյալ արձանագրված անհամապատասխանությունների մասին պարզաբանումներ տրամադրելու և կազմակերպություններին տրամադրված վարկերի մարման ժամկետները Կառավարության համապատասխան որոշումներով սահմանված ժամկետներին համապատասխանեցնելու, տրամադրված սուբսիդավորման գումարները վերահաշվարկելու և սուբսիդավորման գումարների տարբերությունները 30 օրվա ընթացքում Էկոնոմիկայի նախարարության «Գյուղական տարածքների տնտեսական զարգացման» ԾԻԳ ՊՀ-ի ԳՖԿ-ին վերադարձնել հարցերով։
2022 թվականի օգոստոսի 29-ի դրությամբ վերը նշված ֆինանսական կազմակերպություններից պատասխան-գրություններ (կցվում են)  են ստացվելլ «ՀԱՅԷԿՈՆՈՄԲԱՆԿ» ԲԲԸ-ից և  «ՀԱՅԲԻԶՆԵՍԲԱՆԿ» ՓԲԸ-ից։ Մյուս ֆինանսական կազմակերպություններից պարզաբանումներ ստանալուց հետո դրանց մասին տեղեկատվություն կներկայացվի լրացուցիչ։   

	«Հայաստանի Հանրապետության ագրոպարենային ոլորտի սարքավորումների լիզինգի աջակցության ծրագիր» միջոցառման շրջանակում 2022 թվականի առաջին եռամսյակի ընթացքում կնքված թվով չորս լիզինգի պայմանագրերով տրամադրվող վարկերի տոկոսադրույքների սուբսիդավորման համար նշված ժամկետները համապատասխանեցնել՝ «Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 1-ին ենթակետով սահմանված՝ մինչև 5 տարի ներառյալ ժամկետով պահանջին, պետական բյուջեից վարկերի տոկոսագումարները սուբսիդավորելու համար լրացուցիչ գումարներ ծախսելուց խուսափելու համար։
	Ընդունելի է մասնակի
	Ընթացքում է
	Էկոնոմիկայի նախարարի տեղակալը 2022 թվականի օգոստոսի 15-ի NN 03/13111 և 03/13112 գրություններով դիմել է համապատասխանաբար «ԱԳԲԱ ԼԻԶԻՆԳ» ՎԿ-ին և «ԱՐՄՍՎԻՍԲԱՆԿ» ՓԲԸ-ին Էկոնոմիկայի նախարարությունում 2022 թվականի պետական բյուջեի երեք ամիսների  կատարման հաշվեքննության արդյունքների վերաբերյալ ընթացիկ եզրակացությունում Ծրագրի վերաբերյալ արձանագրված անհամապատասխանությունների մասին պարզաբանումներ տրամադրելու և կազմակերպություններին տրամադրված լիզինգների մարման ժամկետները Ծրագրով սահմանված ժամկետներին համապատասխանեցնելու, տրամադրված սուբսիդավորման գումարները վերահաշվարկելու և սուբսիդավորման գումարների տարբերությունները 30 օրվա ընթացքում Էկոնոմիկայի նախարարության «Գյուղական տարածքների տնտեսական զարգացման» ԾԻԳ ՊՀ-ի ԳՖԿ-ին վերադարձնել հարցերով։
   Կից ներկայցվում է ֆինանսական կազմակերպություններից ստացված պատասխան-գրությունները։      


Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից արձանագրված  անհամապատասխանությունների  վերացման վերաբերյալ։
	№
	Անհամապատասխանություն/ խեղաթյուրում
	Վերացված է/ վերացված չէ/ ընթացքում է
	Հիմնավորումներ

	6.1.1 Առկա է անհամապատասխանություն «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 1-ին ենթակետի պահանջի հետ:
Որոշման հավելվածի 40-րդ կետի 1-ին ենթակետի համաձայն  ծրագրի շրջանակում լիզինգի պայմանագիրը կնքվում է մինչև 5 տարի ներառյալ մարման ժամկետով։ 2022 թվականի առաջին եռամսյակի ընթացքում ՀՀ կառավարության որոշման մեջ փոփոխություն կատարելուց հետո, ծրագրի շրջանակում՝ լիզինգի պայմանագրեր է կնքվել 5 տարուց ավելի երկար ժամկետով։
	Ընթացքում է
	 Էկոնոմիկայի նախարարի տեղակալը 2022 թվականի օգոստոսի 15-ի NN 03/13111 և 03/13112 գրություններով դիմել է համապատասխանաբար «ԱԳԲԱ ԼԻԶԻՆԳ» ՎԿ-ին և «ԱՐՄՍՎԻՍԲԱՆԿ» ՓԲԸ-ին Էկոնոմիկայի նախարարությունում 2022 թվականի պետական բյուջեի երեք ամիսների  կատարման հաշվեքննության արդյունքների վերաբերյալ ընթացիկ եզրակացությունում Ծրագրի վերաբերյալ արձանագրված անհամապատասխանությունների մասին պարզաբանումներ տրամադրելու և կազմակերպություններին տրամադրված լիզինգների մարման ժամկետները Ծրագրով սահմանված ժամկետներին համապատասխանեցնելու, տրամադրված սուբսիդավորման գումարները վերահաշվարկելու և սուբսիդավորման գումարների տարբերությունները 30 օրվա ընթացքում Էկոնոմիկայի նախարարության «Գյուղական տարածքների տնտեսական զարգացման» ԾԻԳ ՊՀ-ի ԳՖԿ-ին վերադարձնել հարցերով։
Կից ներկայցվում է ֆինանսական կազմակերպություններից ստացված պատասխան-գրությունները։   

	6.1.2 Առկա է անհամապատասխանություն ՀՀ էկոնոմիկայի նախարարության և «Գյուղական տարածքների տնտեսական զարգացման ԾԻԳ» պետական հիմնարկի Գյուղական ֆինանսական կառույցի՝ ԳՖԿ-ի միջև 27.01.2022 թվականին կնքված Սուբսիդիայի գումարի հատկացման թիվ 44-22 պայմանագրի 1.1 և 2.4.7 կետի պահանջների հետ։
Պայմանագրի 2.4.7 կետի համաձայն, պայմանագրով նախատեսված ֆինանսական միջոցները պետք է օգտագործվեր պայմանագրով սահմանված նպատակներով և չափաքանակներով, սակայն պետական հիմնարկի կողմից կատարված ծախսը գերազանցել է պայմանագրով նախատեսված ֆինանսական միջոցները։
	Վերացված է
	Նշված պայմանագրի կետերի պահանջները պահպանվել են ամբողջությամբ, 2022 թվականի 1-ին եռամսյակում՝ ԳՖԿ-ի կողմից ներկայացված հայտերի համաձայն վճարումներն իրականացվել են հաստատված ժամանակացույցի շրջանակներում։ 2022 թվականի 1-ին եռամսյակի համար նախատեսված 365422,4 հազար դրամը վճարվել է ամբողջությամբ, սակայն դրամարկղային ծախսը հաշվետվությամբ ներկայացվել է 351627,27 հազար դրամ, ինչը  պայմանավորված է տարբերության չափով գումարի վերադարձով բյուջե։ 2022 թվականի 1-ին եռամսյակում կատարված ծախսերի հերթական հայտը ներկայացվել է ապրիլ ամսին, Հանրային հատվածի կազմակերպությունների հաշվապահական հաշվառման մասին ՀՀ օրենքի 10-րդ հոդվածի 3-րդ կետի համաձայն 1-ին եռամսյակի ֆինանսական հաշվետվությունները պատրաստվել են, կիրառելով հաշվապահական հաշվառման հաշվեգրման սկզբունքը, ըստ որի գործառնությունները, դեպքերը և իրադարձությունները ճանաչվում են, երբ դրանք տեղի են ունենում, և ներկայացվում են այն ժամանակահատվածների ֆինանսական հաշվետվություններում, որոնց դրանք վերաբերում են։ Ներկայացված փաստացի ծախսերը 1-ին եռամսյակի համար կազմել են 549 449,13 հազար դրամ, ինչն էլ ներկայացվել է հաշվետվության փաստացի ծախսերի սյունակում։  

	6.2.1 Առկա է անհամապատասխանություն ՀՀ կառավարության 28.02.2019թ. թիվ 201-Լ որոշմամբ հաստատված ծրագրի 24-րդ կետի 3-րդ մասի  պահանջների հետ:
Որոշմամբ հաստատված ծրագրի 24-րդ կետի 3-րդ մասի պահանջների համաձայն սուբսիդավորման ենթակա ՖԿ-ի կողմից գյուղատնտեսական հումքի մթերումների /գնումների/ նպատակով տրամադրվող վարկերը պետք է  ունենային առավելագույնը 1 տարի մարման ժամկետ, իսկ ՀՀ կառավարության 13.08.2020 թվականի թիվ 1355-լ որոշման հավելվածի 4-րդ կետի 1-ին ենթակետի համաձայն 2020 թվականի խաղողի մթերումների համար 2020 թվականի սեպտեմբերի 1-ից մինչև դեկտեմբերի 31-ը տրամադրված վարկերի համար  առավելագույնը 24 ամիս մարման ժամկետ, իսկ 26.03.2020 թվականի թիվ 356-լ որոշման աղյուսակ 1-ի 5-րդ կետի համաձայն 26.03.2020-31.12.2020 թվականը 1,5 տարի, սակայն ըստ Հաշվեքննվող ժամանակահատվածի համար  ներկայացված տեղեկատվության ՖԿ-ի և վարկառուների միջև կնքված տոկոսադրույքի սուբսիդավորմամբ վարկի տրամադրման մասին պայմանագրերում տրամադրվող վարկերի մարման ժամկետ է սահմանվել սահմանված ժամկետից ավելի երկար ժամկետներ:
	Ընթացքում է
	Էկոնոմիկայի նախարարի տեղակալը 2022 թվականի օգոստոսի 15-ի NN 03/13096, 03/13102, 03/13104, 03/13109, 03/13110 գրություններով դիմել է համապատասխանաբար «ՀԱՅԷԿՈՆՈՄԲԱՆԿ» ԲԲԸ-ին, «ՔԱՐԴ ԱԳՐՈԿՐԵԴԻՏ» ՈՒՎԿ ՓԲԸ-ին,  «ՀԱՅԲԻԶՆԵՍԲԱՆԿ» ՓԲԸ-ին, «ԱՐԴՇԻՆԲԱՆԿ» ՓԲԸ-ին և «ԱՄԵՐԻԱԲԱՆԿ» ՓԲԸ-ին  Էկոնոմիկայի նախարարությունում 2022 թվականի պետական բյուջեի երեք ամիսների  կատարման հաշվեքննության արդյունքների վերաբերյալ ընթացիկ եզրակացությունում Ծրագրի վերաբերյալ արձանագրված անհամապատասխանությունների մասին պարզաբանումներ տրամադրելու և կազմակերպություններին տրամադրված վարկերի մարման ժամկետները Կառավարության համապատասխան որոշումներով սահմանված ժամկետներին համապատասխանեցնելու, տրամադրված սուբսիդավորման գումարները վերահաշվարկելու և սուբսիդավորման գումարների տարբերությունները 30 օրվա ընթացքում Էկոնոմիկայի նախարարության «Գյուղական տարածքների տնտեսական զարգացման» ԾԻԳ ՊՀ-ի ԳՖԿ-ին վերադարձնել հարցերով։
2022 թվականի օգոստոսի 29-ի դրությամբ վերը նշված ֆինանսական կազմակերպություններից պատասխան-գրություններ (կցվում են)  են ստացվելլ «ՀԱՅԷԿՈՆՈՄԲԱՆԿ» ԲԲԸ-ից և  «ՀԱՅԲԻԶՆԵՍԲԱՆԿ» ՓԲԸ-ից։ Մյուս ֆինանսական կազմակերպություններից պարզաբանումներ ստանալուց հետո դրանց մասին տեղեկատվություն կներկայացվի լրացուցիչ։     

	6.2.2 Առկա է անհամապատասխանություն ՀՀ կառավարության 2019 թվականի  փետրվարի 28-ի թիվ 201-լ որոշման «Ծրագրի մոնիթորինգը և իրավական ռիսկերի կառավարումը բաժնի»  33-րդ կետի պահանջի հետ:
Որոշման «Ծրագրի մոնիթորինգը և իրավական ռիսկերի կառավարումը բաժնի»  33-րդ կետի համաձայն, ծրագրի մոնիթորինգն պետք է իրականացնեին ԳՖԿ-ն և ՀՀ էկոնոմիկայի նախարարությունը՝ ՖԿ-ի կողմից ներկայացրած վարկառուների ընտրանքային ուսումնասիրության հիման վրա։ 2022 թվականի առաջին եռամսյակում ԳՖԿ-ի և ՀՀ էկոնոմիկայի նախարարության կողմից ծրագրի շրջանակում  մոնիթորինգ չի իրականացվել։
	
	  Ծրագրով սահմանված ընթացակարգի համաձայն ֆինանսական կառույցը վարկի հայտը ստանալուց հետո այդ մասին տեղեկատվություն են ներկայացնում Էկոնոմիկայի նախարարություն, որի վերաբերյալ Էկոնոմիկայի նախարարության կողմից  առարկություններ չլինելու դեպքում սկսում է վարկային հայտի ուսումնասիրության գործընթացը։ Էկոնոմիկայի նախարարության պարենային անվտանգության և ագրովերամշակման զարգացման վարչությունը (այսուհետ՝ Վարչություն) վարկի հայտի ներկայացված տեղեկատվության հիման վրա վարում է տվյալների բազա։ 
  Ֆինանսական կառույցը վարկը հաստատելուց հետո Էկոնոմիկայի նախարարություն է ներկայացնում հայտի ուսումնասիրության արդյունքների հիման վրա լրամշակված և վարկառուի կողմից ստորագրված կամ կնքված ու համապատասխանությունը հավաստող ֆինանսական կառույցի պատասխանատու աշխատակցի կողմից ստորագրված Ձև 1 և դրա Excel ծրագրով տարբերակը։ Վարչության կողմից համեմատվում է ներկայացված Ձև 1-ի տվյալների ամբողջականությունը և թերի լրացված լինելու դեպքում Ձև 1-ը վերադարձվում է ֆինանսական կառույցին՝ դրանք լրացնելու և կրկին ներկայացնելու համար։
  Բացի այդ, ԳՖԿ-ի կողմից ստացված հաշվետվությունների հիման վրա Վարչության կողմից իրականացվում է ծրագրի ընթացքի վերլուծություն, իսկ տարեկան արդյունքների հիման վրա՝ ծրագրի ընթացքի արդյունավետության գնահատում։
   Ինչ վերաբերում է  Ձև 1-ով ներկայացված տվյալների հավաստիության վերաբերյալ մոնիթորինգին, ապա այն Էկոնոմիկայի նախարարության կողմից չի իրականացվել համապատասխան ռեսուրսների բացակայության պատճառով։

	6.4.1 Առկա է անհամապատասխանություն «Ներքին աուդիտի մասին» ՀՀ օրենքի 5-րդ հոդվածի 3-րդ մասի պահանջների հետ:
2022 թվականի առաջին եռամսյակի ընթացքում Նախարարությունում ներքին աուդիտի համակարգը չի գործել։ Oրենքի 5-րդ հոդվածի 3-րդ կետի համաձայն հանրային հատվածի կազմակերպության ղեկավարը պետք է ապահովեր կազմակերպությունում ներքին աուդիտի համակարգի առկայությունը և գործունեությունը, որը ըստ օրենքի 5-րդ հոդվածի 1-ին կետի 3-րդ ենթակետի  պետք է գործեր  նախարարի ենթակայության ներքո։ Սակայն ներքին աուդիտի իրականացման ստորաբաժանում նախարարության կառուցվածքում չի ստեղծվել, իսկ «Ներքին աուդիտի մասին» ՀՀ օրենքի 5-րդ հոդվածի 2-րդ կետի համաձայն Ներքին աուդիտը իրականացնելու համար հրավիրված անձանց գնման ընթացակարգեր չի կազմակերպվել:
	Ընթացքում է
	   Նախարարությունում ներքին աուդիտի ծառայությունների մատուցման նպատակով 04.05.2022 թվականին հայտարարվել է առաջին մրցույթը, որը չի կայացել հայտերի չներկայացման հիմքով։ Երկրորդ մրցույթը հայտարարվել է 27.05.2022 թվականին, որը նույնպես չի կայացել նույն հիմքով։ Երրորդ մրցույթը հայտարարվել է 25.07.2022 թվականին՝ ՀՀ ԷՆ –ԷԱՃԾՁԲ – 22/32-1 ՆԵՐՔԻՆ ԱՈՒԴԻՏ ծածկագրով, հաղթող է ճանաչվել «Քրոու ընդ Ասատրյանս» ՍՊԸ-ն։ Համաձայն «Գնումների մասին» օրենքի 35-րդ հոդվածի 1-ին կետի ծանուցվել է հաղթող ընկերությանը, որակի և պայմանագրի ապահովումների առկայության դեպքում, կկնքվի պայմանագիրը մինչև ս/թ 02.09.22թ:  






10. [bookmark: _Toc116921441]ԱՌԱՋԱՐԿՈՒԹՅՈՒՆՆԵՐ
10.1. Քննարկել սույն եզրակացությամբ արձանագրված անհամապատասխանություններն և խեղաթյուրումները վերացնելու հարցը, այդ թվում ծրագրերի պահանջներին չհամապատասխանող վարկերի սուբսիդավորված գումարները ՀՀ պետական բյուջե հետ վերադարձնելու հարցը։ Արդյունքների վերաբերյալ տեղեկացնել ՀՀ հաշվեքննիչ պալատին։
10.2. Ֆինանսական կառույցների հետ կնքվող պայմանագրերում (կնքվածներում համապատասխան փոփոխություններ կատարելով) սահմանել, որ սուբսիդավորման ենթակա վարկերը դասակարգվեն համաձայն ՀՀ էկոնոմիկայի նախարարի 2013 թվականի սեպտեմբերի 19-ի «ՀՀ տեխնիկատնտեսական և սոցիալական տեղեկատվության «տնտեսական գործունեության տեսակների դասակարգիչ» հաստատելու և Հայաստանի Հանրապետության էկոնոմիկայի նախարարի 2009 թվականի հունիսի 3-ի թիվ 372-ն հրամանն ուժը կորցրած ճանաչելու մասին» թիվ 874-Ն հրամանի հավելվածով հաստատված տնտեսական գործունեության տեսակների դասակարգիչների և ներկայացվող հայտերում վարկի օգտագործման ոլորտը ներկայացնել համաձայն նույն դասակարգիչների։
10.3. Ընթացիկ եզրակացությունում ներկայացված առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։


Կարեն Առուստամյան 
ՀՀ հաշվեքննիչ պալատի անդամ	
17 հոկտեմբերի 2022 թվական

ՀՀ հաշվեքննիչ պալատ,
Բաղրամյան փող. 19․ ք. Երևան, 
Հայաստանի Հանրապետություն

image1.jpeg




